
Indokina iz Sarajeva: Vijetnam, Kambodža i
Tajland

11. novembar 2026. - 27. novembar 2026.
17 dana - 15 noći

Tri zemlje, potpuno različiti svjetovi i jedna velika avantura kroz jugoistočnu Aziju. Putovanje kroz
Indokinu iz Sarajeva vodi nas kroz Kambodžu, Tajland i Vijetnam, od drevnih hramova Angkora do
energije Bangkoka i Ho Chi Minha.

U Kambodži upoznajemo Phnom Penh, veličanstveni Angkor Wat i život uz jezero Tonlé Sap. Tajland
otkrivamo kroz kraljevske palače, budističke hramove, uličnu gastronomiju i živopisne pijace Bangkoka,
dok nas u Vijetnamu čekaju Ho Chi Minh, legendarni Cu Chi tuneli i plovidba kroz zelene rukavce delte
Mekonga.

Ovo je putovanje za one koji žele mnogo više od klasičnog odmora: bogatu historiju, potpuno različite
kulture, lokalnu gastronomiju, velike azijske metropole i autentična iskustva spojena u jednom putovanju
s polaskom iz Sarajeva.





https://www.jungletribe.ba/destinacije/azija
https://www.jungletribe.ba/destinacije/azija/tajland
https://www.jungletribe.ba/destinacije/azija/vijetnam


Plan i program

Dan 1: Polazak iz Sarajeva

Okupljanje na aerodromu u Sarajevu dva sata prije leta. Let za Istanbul u popodnevnim satima, let TK 1022 u 15:30 h. Slijetanje u Istanbul u 19:30 h po lokalnom vremenu i
konekcija za let za Kambodžu. Let za Phnom Penh u 22:15 h, let TK 52.

Prevoz
Avionska karta sa svim taksama na relaciji Sarajevo - Istanbul - Phnom Penh, u ekonomskoj klasi sa presjedanjem

Mesto
Sarajevo, Istanbul

Dan 2: Dolazak u Kambodžu i početak avanture

Slijetanje u Phnom Penh u 14:30 h po lokalnom vremenu. Transfer do smještaja i slobodno vrijeme. Noćenje.

Prevoz
Transfer od aerodroma do smještaja

Smeštaj
Centrana Hotel (1 noć)

Mesto
Istanbul, Pnom Penh

Dan 3: Fakultativni izlet: Obilazak Phnom Penha

Fakultativni izlet vodi nas u razgledavanje ovog još uvijek nerazvijenog i originalnog grada koji odiše pravim duhom Azije. Monasi, motocikli, ulični trgovci, voće i povrće te živahan
noćni život stvaraju atmosferu koja se znatno razlikuje od one u Bangkoku i drugim moderniziranim metropolama Azije. Obilazimo Kraljevsku palaču i Srebrnu pagodu, čiji je pod
prekriven s više od 5.000 srebrnih pločica. Posjetit ćemo Killing Fields i Muzej genocida Tuol Sleng (S-21) kako bismo se upoznali s patnjama kambodžanskog naroda za vrijeme
režima Crvenih Kmera. Povratak u smještaj i slobodno vrijeme. Noćenje.

Smeštaj
Centrana Hotel (1 noć)

Mesto
Phnom Penh

Hrana
Doručak × 1

Fakultativni izleti
Obilazak Phnom Penha

Dan 4: Prijevoz do Siem Reapa i slobodno vrijeme

Doručak. Nakon doručka slijede odjava iz hotela i polazak autobusom za Siem Reap, bivši francuski kolonijalni grad koji je smješten uz Angkor Wat. Pred nama su ruševine
hramova Kmerskog carstva. Na putu ćemo se zaustaviti kako bismo probali gastronomske specijalitete poput tarantula, cvrčaka i drugih jestivih insekata. Smještaj u hotel u
večernjim satima i slobodno vrijeme. Noćenje.

Prevoz
Transfer od Phnom Penha do Siem Reapa

Smeštaj
Blanc Smith Hotel (1 noć)

Mesto
Phnom Penh, Siam Reap

Hrana
Doručak × 1

Dan 5: Fakultativni izlet Angkor Wat

Fakultativni izlet do Angkor Wata, najvećeg kompleksa hramova na svijetu, koji broji više od 1.000 religijskih objekata, hramova, molitvenika i skulptura. Ovaj poznati kompleks
nalazi se pod zaštitom UNESCO-a i smatra se najvažnijim arheološkim lokalitetom u jugoistočnoj Aziji. Čine ga jedinstvene i prelijepe građevine te ostaci različitih prijestolnica
Kmerskog carstva, izgrađenih u okviru ovog kompleksa. Sam hram Angkor Wat najveći je i, za mnoge, najljepši objekat. Današnji dan provest ćemo obilaskom malog kruga
hramova. Nakon obilaska slijedi slobodno vrijeme u Siem Reapu.

Smeštaj
Blanc Smith Hotel (1 noć)

Mesto
Siam Reap

Hrana
Doručak × 1

Fakultativni izleti
Angkor Wat i plutajuće selo Kampong Phluk

Dan 6: Plutajuće selo Kampong Phluk

U jutarnjim satima krećemo prema plutajućem selu Kampong Phluk. Smješten na poplavnoj ravnici jezera Tonlé Sap, najvećeg slatkovodnog jezera u jugoistočnoj Aziji, Kampong
Phluk je plutajuća zajednica s oko 3.000 stanovnika. Družit ćemo se s lokalnim stanovništvom te upoznati njihov način života i običaje. Povratak u Phnom Penh u večernjim
satima i slobodno vrijeme.

Prevoz
Transfer od Siem Reapa do Phnom Penha

Smeštaj
Centrana Hotel (1 noć)

Mesto
Siam Reap

Hrana
Doručak × 1

Fakultativni izleti
Angkor Wat i plutajuće selo Kampong Phluk

Dan 7: Slobodan dan

Slobodan dan za istraživanje grada i uživanje.

Smeštaj
Centrana Hotel (1 noć)

Mesto
Phnom Penh

Hrana
d × 1

Dan 8: Prijevoz do Ho Chi Minha i slobodno vrijeme

Nakon doručka napuštamo Phnom Penh i upućujemo se prema Ho Chi Minhu. Ho Chi Minh, poznat i kao Saigon, grad je star nešto više od 300 godina i predstavlja centar
kulture, obrazovanja i turizma. Ovo je najveći grad u Vijetnamu, koji kombinuje zapadnjačku kulturu s Orijentom i poznat je kao dragulj Dalekog istoka. U gradu se nalaze brojni
ostaci iz kolonijalnog perioda, poput katedrale Notre Dame, Saigonske pošte i stare američke ambasade. Vožnja autobusom. Po dolasku slijede smještaj u hotel i slobodno
vrijeme. Noćenje.

Prevoz
Transfer od Phnom Penha do Ho Chi Minha

Smeštaj
Liberty Greenview Hotel (1 noć)

Mesto
Ho Chi Minh

Hrana
Doručak × 1

Dan 9: Fakultativni izlet – Obilazak Ho Chi Minha

U jutarnjim satima slijedi fakultativni izlet tokom kojeg ćemo posjetiti Gradsku vijećnicu, Saigonsku operu, katedralu Notre Dame i zgradu pošte, a svratit ćemo i na pijacu Ben
Thanh. Nastavljamo do Palate ujedinjenja, simbola bivše vlade Saigona prije 1975. godine, kako bismo saznali više o surovoj historiji Vijetnamskog rata, koji je trajao od 1954. do
1975. godine. Povratak u smještaj i slobodno vrijeme.

Smeštaj
Liberty Greenview Hotel (1 noć)

Mesto
Ho Chi Minh

Hrana
Doručak × 1

Fakultativni izleti
Obilazak Ho Chi Minha

Dan 10: Fakultativni izleti – Cu Chi tuneli i večernje krstarenje rijekom Saigon

Fakultativni izlet u Cu Chi tunele, smještene ispod Ho Chi Minha, koji su bili baza za revolucionare između dva rata. Cu Chi je za vrijeme rata bio „podzemno naselje“ s tunelima
čija ukupna dužina dostiže 200 km, a koje je izgradila komunistička gerila Vijetnama. Danas predstavljaju jednu od glavnih turističkih atrakcija južnog Vijetnama. Slobodno vrijeme
za relaksacijske masaže i uživanje u čarima noćnog života. U večernjim satima krećemo na fakultativno krstarenje rijekom Saigon, gdje ćemo uživati u prelijepim prizorima grada
obasjanog noćnim svjetlima, uz specijalitete vijetnamske kuhinje i muziku uživo. Povratak u hotel i noćenje.

Smeštaj
Liberty Greenview Hotel (1 noć)

Mesto
Ho Chi Minh

Hrana
Doručak × 1

Fakultativni izleti
Cu Chi tuneli (Ho Chi Minh)
Večernje krstarenje rijekom Saigon

Dan 11: Slobodan dan

Slobodan dan za uživanje i istraživanje grada.

Smeštaj
Liberty Greenview Hotel (1 noć)

Mesto
Ho Chi Minh

Hrana
Doručak × 1

Dan 12: Fakultativni izlet – Delta Mekonga

Fakultativni izlet do rijeke Mekong i vožnja tradicionalnim brodićima kroz gustu vegetaciju i oko ostrvaca koja čine deltu Mekonga. Delta Mekonga izuzetno je plodno područje,
bogato rižom, agrumima i tropskim voćem. Obilazimo zanimljiva zanatska sela u kojima možete pronaći brojne proizvode od kokosovog drveta. Šetajući tihim seoskim putevima,
naići ćemo na bogate lokalne voćnjake, gdje ćemo jesti ukusno svježe egzotično voće, piti topli čaj s medom i uživati u lokalnoj muzici. Povratak u Ho Chi Minh i slobodno
vrijeme. Noćenje.

Smeštaj
Liberty Greenview Hotel (1 noć)

Hrana
Doručak × 1

Fakultativni izleti
Delta Mekonga

Dan 13: Let za Bangkok

Nakon doručka slijedi slobodno vrijeme do transfera na aerodrom i leta za Bangkok. Dolazak na Tajland u popodnevnim satima. Transfer do smještaja, slobodno vrijeme i
noćenje.

Prevoz
Lokalni let za Bangkok

Smeštaj
W22 Hotel by Burasari (1 noć)

Mesto
Ho Chi Minh, Bangkok

Hrana
Doručak × 1

Dan 14: Fakultativni izlet – Obilazak Bangkoka

Nakon doručka krećemo na fakultativni izlet. Obilazimo Kraljevsku palaču, čija je izgradnja počela 1782. godine, tokom vladavine kralja Rame I, osnivača dinastije Chakri, a koja
je potom postala kraljevska rezidencija. U okviru palate smješten je i Hram Smaragdnog Bude, najveća tajlandska svetinja, s figurom Bude isklesanom od zelenog žada. Potom
posjećujemo Hram zore (Wat Arun) i Hram ležećeg Bude (Wat Pho), s ogromnom statuom dužine 46 metara i visine 15 metara, koja predstavlja prelazak Bude u nirvanu.
Povratak u smještaj. Noćenje.

Smeštaj
W22 Hotel by Burasari (1 noć)

Mesto
Bangkok

Hrana
Doručak × 1

Fakultativni izleti
Obilazak Bangkoka (Bangkok City tour)

Dan 15: Slobodan dan

Slobodan dan za uživanje i istraživanje grada.

Smeštaj
W22 Hotel by Burasari (1 noć)

Mesto
Bangkok

Hrana
Doručak × 1

Dan 16: Fakultativni izlet – Plutajuća pijaca i Maeklong Train Market

Dan je predviđen za izlet na Maeklong Train Market i plutajuću pijacu. Obilazimo Train Market taman na vrijeme da vidimo kako voz kreće sa stanice i prolazi tačno kroz sredinu
pijace. Trgovci ubrzano podižu tende i sklanjaju sve što smeta prolasku voza. Nakon odlaska voza razgledavamo pijacu i kupujemo raznovrsno voće, povrće, cvijeće i druge
proizvode. Iza manje poznatog naziva Damnoen Saduak krije se jedna od najpoznatijih atrakcija Tajlanda – plutajuća pijaca. Oko 100 km jugoistočno od Bangkoka nalazi se malo
trgovačko mjesto ispresijecano kanalima izgrađenim još u 18. vijeku. U duhu starih tajlandskih zemljoradnika, krećući se čamcem kroz zelenkastu vodu, polako se približavamo
trgovcima s raznovrsnom ponudom. Starice sa slamnatim šeširima uz osmijeh nude najrazličitija jela, poslastice i sokove od egzotičnog voća, na isti način kao i stotinama godina
unazad.

Smeštaj
W22 Hotel by Burasari (1 noć)

Mesto
Bangkok

Hrana
Doručak × 1

Fakultativni izleti
Plutajuća pijaca i Maeklong Train Market

Dan 17: Let za Istanbul i Sarajevo i kraj putovanja

Rana odjava iz hotela i transfer na aerodrom. Let za Istanbul u 06:10 h po lokalnom vremenu, let TK 59. Slijetanje u Istanbul u 12:50 h po lokalnom vremenu i konekcija za let za
Sarajevo. Let za Sarajevo u 14:50 h po lokalnom vremenu, let TK 1021. Slijetanje u Sarajevo u 14:40 h i kraj ovog divnog putovanja.

Prevoz
Transfer od smještaja do aerodroma
Avionska karta sa svim taksama na relaciji Bangkok - Istanbul - Sarajevo, u ekonomskoj klasi sa presjedanjem

Mesto
Bangkok , Istanbul, Sarajevo

Cene i uslovi

Nije uključeno

Međunarodno zdravstveno osiguranje (može se uzeti u agenciji)
Individualne troškove nastale za vrijeme trajanja aranžmana
Viza za Vijetnam (45,00 KM za usluge viziranja + 25 USD na dolasku u Vijetnam)
Viza za Kambodžu (35 USD)
Vizu za Tajland sa jednim ulaskom (agencija može posredovati pri apliciranju)

Uslovi plaćanja: Cijene aranžmana objavljene na web stranici izražene su sa uračunatim popustom i vrijede za plaćanje gotovinom u poslovnici ili uplatu na transakcijski račun
agencije.

Prilikom prijavljivanja plaća se avans u iznosu od 600 KM, a ostatak sume plaća se u agenciji ili putem banke najkasnije 30 dana pred put. 

Nudimo vam mogućnost plaćanja NA RATE karticama UniCredit banke. Mogućnost odabira plaćanja od 2 do 24 rate. 

Za kartično plaćanje primjenjuju se regularne cijene aranžmana, bez mogućnosti ostvarivanja popusta za gotovinsko plaćanje i vrijedi za sva putovanja ukoliko putnik aranžman
plaća u poslovnici karticom -  jednokratno ili shopping karticom na rate.

Prijavljivanje: Preporučujemo ranije prijave jer je broj mesta ograničen. Prilikom prijave potrebno je dostaviti skeniranu prvu stranu pasoša, u suprotnom agencija ne snosi
odgovornost od štampanja avio karata sa pogrešnim imenom. Prijava je validna jedino uz uplatu avansa. Dokumenta za vize potrebno je dostaviti najkasnije mesec dana pred
put. Ukoliko putnici ne dostave dokumenta za vize u navedenom roku, dužni su da sami obezbede vize za putovanje. Ukoliko putnici sami pribavljaju vize, dužni su da kopiju vize
dostave do 15 dana pred put.

Fakultativni izleti
Obilazak Phnom Penha
Cijena: 65,00 

Na ovom fakultativnom izletu upoznat ćemo Phnom Penh, glavni grad Kambodže, koji i danas zadržava autentičnu atmosferu jugoistočne Azije. Tokom obilaska susrest ćemo se
s budističkim monasima, živopisnim pijacama, uličnim prodavačima i bogatom lokalnom gastronomijom, dok grad odiše potpuno drugačijim ritmom u odnosu na moderne azijske
metropole.

Posjetit ćemo Kraljevsku palaču i Srebrnu pagodu, čiji je pod prekriven s više od 5.000 srebrnih pločica, a zatim i memorijalni kompleks Killing Fields i Muzej genocida Tuol Sleng
(S-21), gdje ćemo saznati više o tragičnoj historiji Kambodže za vrijeme režima Crvenih Kmera.

Cijena uključuje:

stručnog licenciranog vodiča na engleskom jeziku 
organizovan prijevoz prema predviđenom itinereru 

Angkor Wat i plutajuće selo Kampong Phluk
Cijena: 140,00 

Fakultativni dvodnevni izlet vodi nas do jednog od najznačajnijih arheoloških lokaliteta svijeta – Angkor Wata.

Angkor Wat predstavlja najveći kompleks hramova na svijetu, s više od hiljadu hramova, svetišta i skulptura. Kompleks se nalazi na UNESCO-ovoj listi svjetske baštine i smatra
se najvažnijim arheološkim nalazištem jugoistočne Azije.

Drugog dana obilazimo plutajuće selo Kampong Phluk, smješteno na poplavnoj ravnici jezera Tonlé Sap, najvećeg slatkovodnog jezera u jugoistočnoj Aziji. Selo broji oko 3.000
stanovnika koji svoj svakodnevni život u potpunosti prilagođavaju ritmu vode. Tokom posjete upoznat ćemo lokalno stanovništvo, njihove običaje i način života.

Šta je uključeno

Regularna cena
4.790,00 

Promo cijena
Vrijedi za  prve prijave!

3.990,00 

BAM

BAM

USD

USD

Cijena uključuje:

stručnog licenciranog vodiča na engleskom jeziku
organizovan prijevoz prema predviđenom itinereru
ulaznice za navedene lokalitete

Obilazak Ho Chi Minha
Cijena: 35,00 

Na ovom poludnevnom pješačkom izletu upoznat ćemo grad koji nikada ne spava i koji ima više od sedam miliona registrovanih motocikala na oko devet miliona stanovnika.
Šetnja počinje u centru grada, u ulici Bùi Viện, gdje ćemo iz prve ruke doživjeti zašto se gradska gužva smatra jednim od simbola Ho Chi Minha.

Obilazimo najpoznatiju gradsku pijacu Bến Thành, na kojoj možete pronaći gotovo sve – od tradicionalne vijetnamske supe phở do autentičnih suvenira. Na Trgu Hồ Chí Minha
nalazi se spomenik istoimenom predsjedniku i revolucionaru, a tokom šetnje vidjet ćemo i Gradsku vijećnicu, zgradu Opere i čuveni hotel Rex.

Posjetit ćemo i neke od najznačajnijih građevina iz francuskog kolonijalnog perioda, među kojima su katedrala Notre Dame, Centralna pošta i nekadašnja zgrada američke
ambasade. Obilazak završavamo kod Palate ujedinjenja, simbola nekadašnje vlade Južnog Vijetnama, gdje ćemo saznati više o burnoj historiji Vijetnamskog rata (1954–1975).

Cijena uključuje:

stručnog licenciranog vodiča na engleskom jeziku 

Cu Chi tuneli (Ho Chi Minh)
Cijena: 45,00 

Na ovom fakultativnom izletu posjećujemo mrežu tunela Củ Chi, jednu od najpoznatijih atrakcija južnog Vijetnama. Tuneli se nalaze u blizini Ho Chi Minha i predstavljali su važnu
bazu vijetnamskih boraca tokom ratova vođenih sredinom 20. vijeka.

Ovaj impresivni podzemni kompleks, dug više od 200 kilometara, služio je kao pravo „podzemno selo“. Sastojao se od spavaonica, kuhinja, prostorija za sastanke, skladišta
hrane i municije, bolnica te brojnih prolaza i lažnih odvojaka koji su zbunjivali neprijatelja.

Borci, među kojima je bilo i žena te maloljetnika, godinama su živjeli u izuzetno teškim uslovima, a iz tunela su izvodili brojne vojne akcije. Sistem je projektovan kao labirint uskih
hodnika koji su pružali zaštitu od bombardovanja i omogućavali skriveno kretanje. Posjetioci će imati priliku vidjeti i brojne pažljivo kamuflirane zamke koje su korištene tokom
rata.

Cijena uključuje:

stručnog licenciranog vodiča na engleskom jeziku 
organizovan prijevoz prema predviđenom itinereru 
ulaznicu za lokalitet 

Večernje krstarenje rijekom Saigon
Cijena: 50,00 

Uživajte u dvosatnom večernjem krstarenju rijekom Saigon uz bogatu večeru na bazi švedskog stola, muziku uživo i spektakularan pogled na osvijetljeni Ho Chi Minh (Saigon).

Delta Mekonga
Cijena: 50,00 

Polazak na izlet predviđen je u ranim jutarnjim satima. Nakon transfera do luke ukrcavamo se na brod i započinjemo upoznavanje jedne od najpoznatijih riječnih delta na svijetu.
Mekong je najveća rijeka Indokine. Izvire na Tibetu, protiče kroz Kinu, Mijanmar, Laos, Tajland i Kambodžu, a u Vijetnamu se ulijeva u Južnokinesko more, stvarajući deltu s
devet rukavaca, poznatu pod nazivom Cửu Long ili „Devet zmajeva“.

Delta Mekonga poznata je po izuzetno plodnom zemljištu i bogata je plantažama riže, agruma i tropskog voća. Tokom izleta posjetit ćemo tradicionalna zanatska sela poznata po
proizvodima od kokosovog drveta te upoznati svakodnevni život lokalnog stanovništva. Šetajući mirnim seoskim putevima obići ćemo voćnjake, degustirati svježe tropsko voće,
uživati u čaju s medom i lokalnoj muzici. Slijedi vožnja uskim riječnim rukavcima, ručak na brodu te mogućnost šetnje ili vožnje biciklom kroz selo. Povratak u smještaj planiran je
u poslijepodnevnim satima.

Cijena uključuje:

stručnog licenciranog vodiča na engleskom jeziku 
organizovan prijevoz prema predviđenom itinereru 
vožnju brodovima i čamcima 
ulaznicu za lokalitet 
ručak (bez pića) 

Obilazak Bangkoka (Bangkok City tour)
Cijena: 70,00 

Na ovom izletu upoznat ćemo najznačajnije znamenitosti Bangkoka. Polazak iz hotela planiran je u jutarnjim satima, nakon čega slijedi obilazak Kraljevske palače (Grand Palace)
i Hrama Smaragdnog Bude (Wat Phra Kaew), jedne od najvećih atrakcija Tajlanda.

Nakon kraće šetnje stižemo do Hrama ležećeg Bude (Wat Pho), jednog od najstarijih i najvećih budističkih hramova u Bangkoku. U njemu se nalazi više od hiljadu prikaza Bude,
dok je najveća atrakcija monumentalna statua Ležećeg Bude, duga 46 metara i visoka 15 metara. Wat Pho poznat je i kao kolijevka tradicionalne tajlandske masaže. Nakon
obilaska prelazimo rijeku brodićem i dolazimo do Hrama zore (Wat Arun), jednog od najprepoznatljivijih simbola Tajlanda. Povratak u hotel planiran je u ranim poslijepodnevnim
satima.

USD

USD

USD

USD

EUR

Cijena uključuje:

ulaznicu za Grand Palace i Wat Phra Kaew 
ulaznicu za Wat Pho 
ulaznicu za Wat Arun 
lokalnog vodiča na engleskom jeziku 
organizovan prijevoz prema predviđenom itinereru 

Za obilazak je potrebno nositi odjeću primjerenu ulasku u budističke hramove.

Cijena važi za najmanje 15 prijavljenih putnika. U slučaju manjeg broja prijavljenih može doći do manje korekcije cijene.

Plutajuća pijaca i Maeklong Train Market
Cijena: 45,00 

Polazak iz hotela planiran je u ranim jutarnjim satima. Prvo posjećujemo čuvenu željezničku pijacu Maeklong, poznatu po tome što voz prolazi direktno kroz pijacu. Nekoliko
trenutaka prije dolaska voza prodavači munjevito sklanjaju tende i robu, a čim voz prođe, pijaca se vraća u svoj uobičajeni ritam. Nakon obilaska nastavljamo prema jednoj od
najpoznatijih atrakcija Tajlanda – plutajućoj pijaci Damnoen Saduak.

Smještena oko 100 kilometara od Bangkoka, ova pijaca prostire se duž mreže kanala izgrađenih još u 18. vijeku. Tokom vožnje čamcem posmatrat ćemo trgovce koji iz svojih
čamaca prodaju svježe voće, povrće, lokalne specijalitete i suvenire, baš kao što se to radi već vijekovima. Nakon vožnje čamcem predviđeno je slobodno vrijeme za šetnju
kopnenim dijelom pijace i kupovinu. Povratak u hotel planiran je u kasnim poslijepodnevnim satima.

Cijena uključuje:

lokalnog vodiča na engleskom jeziku 
organizovan prijevoz prema predviđenom itinereru 
vožnju čamcem

Smeštaj
Centrana Hotel ***

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Centrana Hotel*** (prema lokalnoj kategorizaciji) u Phnom Penhu smještajni je objekt koji raspolaže dvokrevetnim sobama s vlastitim kupatilom. Usluga je na bazi noćenja s
doručkom.

Blanc Smith
Hotel  ***

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Blanc Smith Hotel*** (prema lokalnoj kategorizaciji) u Siem Reapu smještajni je objekt koji raspolaže dvokrevetnim sobama s vlastitom kupaonicom. Usluga je na bazi noćenja s
doručkom.

Liberty Greenview Hotel ***

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Liberty Greenview Hotel*** (prema lokalnoj kategorizaciji) u Ho Chi Minhu smještajni je objekt koji raspolaže dvokrevetnim sobama s vlastitim kupatilom. Usluga je na bazi
noćenja s doručkom.

Sajt
https://www.libertysaigongreenview.com/

W22 Hotel by Burasari ***

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

W22 Hotel by Burasari 3* - nalazi se na 3,3 km od poznate ulice Khao San. Nudi zajednički salon i klimatizirane sobe s besplatnim WiFi-jem, a svaka ima vlastito kupatilo. U
objektu je zabranjeno pušenje i udaljen je 2,1 km od hrama Wat Saket.

Sve smještajne jedinice u hotelu opremljene su TV-om ravnog ekrana sa satelitskim programima i sefom. U W22 by Burasari - SHA Extra Plus Certified svaka soba opremljena je
posteljinom i peškirima. U sklopu smještaja možete igrati bilijar. Osoblje na recepciji koje govori engleski i tajlandski uvijek je spremno za pomoć.

Usluga je na bazi noćenja sa doručkom.

Sajt
https://www.w22hotel.com/

Adresa
422 Mittphan Road
Pomprab
Pomprabsattrupai Bangkok 10100 Thailand

EUR

Prevoz

Mesta
Sarajevo

Sarajevo je glavni i najveći grad Bosne i Hercegovine. Nalazi se na rijeci Miljacki, desnom pritoku Bosne, u istočnom dijelu sarajevsko-zeničke kotline. Sarajevo je najveći grad u
Bosni i Hercegovini i istaknuti kulturni centar u Jugoistočnoj Europi. Grad je poznat po svojoj tradicionalnoj kulturnoj i vjernoj raznolikosti, sa pripadnicima islama, pravoslavlja,
judaizma i katolicizma. Zbog svoje duge i bogate povijesti i pripadnosti, vjerskih i kulturnih raznolikosti, Sarajevo se ponekad naziva "Jeruzalem Europe".

Istanbul

Istanbul  kroz historiju također poznat i kao Carigrad, Konstantinopolj ili Bizantium, najveći je grad u Turskoj, privredni, kulturni i historijski centar i jedan od najvažnijih gradova
ove transkontinentalne države. Sa otprilike 12,56 miliona inostranih turistu u 2015. godini, pet godina nakon što je proglašen za Evropsku prestonicu kulture, Istanbul predstavlja
peti naposjećeniji grad na svijetu. Najveće turističke atrakcija grada su historijski centar, djelimično uvršten na UNESCOov spisak svjetske baštine, kulturni i zabavni centar koji
se proteže uz gradsku prirodnu luku, Zlatni rog, u oblasti Beyoğlu i dr. Istanbul se smatra globalnim gradom kao i jedna od najbrže rastućih ekonomskih metropola na svijetu.
Smješten na strateški važnom mjestu, nekadašnjem Putu svile.

Pnom Penh

Phnom Penh je glavni grad Kambodže, leži na rijeci Tonle Sap i danas ima oko 2 miliona stanovnika. Nekada su ga zvali dragulj Azije, a danas je to kulturni i ekonomski centar
zemlje.

Phnom Penh

Phnom Penh (kmerski jezik: , također romanizirano kao: Phnum Pénh. doslovno: "Brdo Penh" ili sa širim značenjem "Penh-ovo brdo") je glavni i najveći grad
azijske države Kambodža. Nalazi se na obalama rijeke Mekong, Phnom Penh je bio nacionalni glavni grad još otkad su Francuzi kolonizirali Kambodžu, i narastao je u centar
državnih ekonomskih aktivnosti.

Siam Reap

Siam Reap se nalazi u blizini Tonle Sap jezera i danas predstavlja veoma popularnu turstičku destinaciju sa mnogobrojnim hotelima i restoranima, prevenstveno zahvaljujući blizi
Angkora. U gradu se mogu vidjeti građevine iz kolonijalnog perioda, zatim mnogobrojne suvenirnice, prodavnice svile i ostale radnje sa domaćim proizvodima.

Ho Chi Minh

Ho Ši Min (Ho Chi Minh), nekada Sajgon je najveći grad Vijetnama. Grad se nalazi na obali rijeke Sajgon, u delti Mekonga, na 60 km od Južnokineskog mora. Nekada je bio
francuska kolonija, pa tako danas ima puno ostataka iz kolonijalnog perioda, kao što su Notr Dam katedrala, Saigon pošta, stara US ambasada i dr.

Bangkok

Bangkok je glavni i najveći grad Kraljevine Tajland i jedan od najvećih gradova Jugoistočne Azije. Nalazi se u Centralnoj regiji Tajlanda. Tajlanđani Bangkok skraćeno zovu
Krungtep, što u prevodu znači “Grad anđela”, dok je svuda u svijetu poznato internacionalno ime Bangkok.

Korisne informacije
Tajland
 
OPŠTE INFORMACIJE

Tajland, službeno Kraljevina Tajland, je država u jugoistočnoj Aziji. Na jugozapadu izlazi na Andamansko more (dio Indijskog okeana), a na jugoistoku na Tajlandski zaliv (dio
Južnog kineskog mora). Graniči se sa Mjanmarom, Laosom, Kambodžom i Malezijom. Tajland je zemlja ostrva, egzotičnih plaža, kristalnog mora, noćnog provoda,
budizma, magije i avanture.

Iako mnogi smatraju Tajland otokom, on je zapravo kopnena država koja ima izlaz na more, ali joj pripada više od 1400 otoka, među kojima su najpoznatija Phuket, Koh Samui,
Koh Pangan, i Krabi. Osmijeh i gostoprimstvo Tajlanđana čekaju vas na svakom koraku. Kupanje, masaže, bijeli pijesak, tirkizno, toplo more i izleti do obližnjih ostrva učinit će
da se osjećate kao u raju.

Površina: 513.120 km²
Broj stanovnika: 69 miliona
Glavni grad: Bangkok
Zvanični jezik: tajlandski; engleski se koristi kao drugi jezik
Vremenska zona: UTC +7

VIZA

Za državljane Bosne i Hercegovine neophodna je turistička viza za posjetu Tajlandu. Može se dobiti unaprijed putem ambasade u Budimpešti ili online kao e-viza. Za više
informacija kontaktirajte nas putem maila kontakt@jungletribe.ba

KLIMA

Tajland ima tropsku monsunsku klimu. Kišna sezona traje od maja do oktobra, dok je suha sezona u periodu od novembra do aprila. Temperature su ljetne tokom cijele
godine, između 20°C i 38°C. Suha sezona (novembar - maj) je idealna za putovanje.

HRANA I PIĆE

Tajlandska kuhinja je vrlo raznovrsna i spada među najbolje na svijetu. Ovdje dominiraju riža, riba, nudle, piletina, voće i povrće. Posebno popularno jelo je Pad Thai, koje
sadrži rižine nudle s povrćem i mesom. Ulična hrana je vrlo ukusna i povoljna.

Obavezno je piti flaširanu vodu, a svježe voće i cijeđeni voćni sokovi su dostupni na svakom koraku.

ZDRAVSTVENA SITUACIJA

Vakcinacija nije obavezna, ali je preporučljivo da se putnici raspitaju kod Instituta za tropske bolesti. Preporučuje se da ponesete probiotike i osnovne lijekove. Komarci su
prisutni, pa je korisno imati sredstvo protiv komaraca poput Autana.

Bumrungrad International Hospital u Bangkoku (tel. +662 667 1000)
Phuket International Hospital (+6676249-400)

OSIGURANJE

Osiguranje nije obavezno uzeti u agenciji, ali se preporučuje. Ukoliko putno osiguranje uzimate kod drugih osiguravajućih kuća potrebno je da  uzmete osigzranje koje pokriva do
30.000 EUR.

SIGURNOST I BEZBJEDNOST

Tajland je generalno sigurna destinacija, ali je preporučljivo biti oprezan. Čuvajte lične dokumente i novac, izbjegavajte kasne noćne šetnje sami i ne koristite drogu, jer je
strogo zabranjena zakonom.

ODJEĆA

Ponesite laganu garderobu zbog visokih temperatura. Kod posjeta hramovima potrebno je pokrivanje nogu i ramena. Usluge pranja odjeće su vrlo povoljne.

NOVAC

Zvanična valuta je tajlandski baht (THB). Odnos eura prema batu je oko 1 EUR = 36 THB, dok je za dolar 1 USD = 33 THB. Korištenje bankomata je široko rasprostranjeno, ali
ima proviziju od oko 6 EUR po transakciji. Preporučuje se korištenje gotovine, a kartice se mogu koristiti uz prethodnu najavu banci.

KOMUNIKACIJA

Naše mobilne mreže funkcionišu na Tajlandu, a lokalne SIM kartice su lako dostupne. WiFi je prisutan u svim smještajima i restoranima. Također ukoliko vaš mobilni telefon
podržava E-SIM, vrlo lako možete kupiti E-SIM preko aplikacija poput AIRALO aplikacije.

PREPORUKA

Posjetite neki od mnogih spa centara ili pohađajte kurs meditacije. Tajlandska masaža je također vrlo popularna i možete je pronaći po povoljnim cijenama.

Vijetnam

Vijetnam

Država u jugoistočnoj Aziji. Smještena je na obali Južnog kineskog mora i Tajlandskog zaliva. Graniči se na sjeveru sa Kinom, na zapadu sa Laosom i na jugozapadu
sa Kambodžom.
Površina zemlje:331.210 km2, 66. po veličini u svijetu;
Broj stanovnika:94,34 miliona stanovnika
Glavni grad:Hanoj (3,29 miliona stanovnika)
Nacionalnost:Vijetnamci (85,7%), ostale etničke grupe (14,3%)
Zvanični jezik:Vijetnamski; Engleski i Francuski su dosta korišteni;
Vjeroispovijest: Neopredjeljeni (80,8%), Budisti (9.3%);
Viza: Što se tiče vize za Vijetnam, radi se viza za jednim ulaskom za Vijetnam i nju ćete dobiti na aerodromu uz aviokartu. Cijena vize je 45 KM (koje platile kod nas u
agenciji) + 25 usd koje plaćate na aerodromu kada sletite. Za vizu u Vijetnamu, potrebno je da kod sebe imate dvije fotografije, a kada sletite odlazite do pulta na kojem
piše LANDING VISA gdje će Vam viza biti zalijepljena u pasoš.
Vremenska zona:UTC +7, znači 6 sati unaprijed u odnosu na BiH.
Klima: Na području Indokine preovladava tropska monsunska klima. Kišna sezona traje od sredine maja do oktobra, dok je suva sezona u periodu od novembra do
aprila. Zbog visoke vlažnosti vazduha niže temperature se teško podnose. Na sjeveru je vlažnost vazduha značajno manja, a klima blaža. Novembar i decembar
označavaju dolazak suhe sezone i noćne temperature u predjelima se velikom nadmorskom visinom mogu povremeno da padnu do nivoa blagog mraza. Temperature
počinju da se penju u januaru, kada mogu dostići i 40°C. U Vijetnamu klima je tropska, obilježena čestim monsunima. Na sjeveru je izražen pad temperature između
novembra i aprila. Temperature se kreću između 5°C i 37°C.
Hrana i piće: Hrana je vrlo raznovrsna, takoreći tipično azijska. Ima puno riže, ribe, nudli, piletine, voća i povrća. Vijetnam ima obilnu trpezu i razrađene tehnike
spremanja hrane. Spremanje hrane je postala umjetnost među Vijetnamskim narodom, pa su neka Vijetnamska jela postala svjetski poznata. U Vijetnamu imate priliku da
probate neka veoma ukusna jela, koja ne možete pronaći nigdje drugo u svijetu. Neka jela su pripremljena od plodova mora, kao što su jastozi, riba, rakovi i lignje… koje
su relativno rijetke i skupe u nekim zapadnjačkim zemljama, ali nevjerovatno jeftine u Vijetnamu. Osim što možete uživati u tradicionalnim jelima kao što su supa od
tjestenina (Pho), svinjske kobasice (Gio lua), proljetno pecivo (Nem ran), riblje kuglice (Cha ca), itd…, Vijetnam je prihvatio par jela pripremanja hrane od zemalja koje su
poznate po dobrom pripremanju hrane i dobrim kulinarskim tehnikama.
Zdravlje: Vakcinacija nije obavezna. Naši putnici individualno odlučuju da li žele da se vakcinišu ili ne. Najbolje je pozvati ljekara i konsultovati se. Poželjno je ponijeti
lijekove za stomak (probiotike), ferveks ili neke lijekove za bolove i temperaturu, za svaki slučaj. Ukoliko ne ponesete, nije strašno, sve se može kupiti i u apotekama tamo.
Takođe, tamo ima komaraca, pa bi bilo dobro da ponesete i Autan, a možete i tamo uzeti sredstva protiv komaraca, iz iskustva, njihova sredstva su jača.
Osiguranje: Osiguranje nije obavezno ali ga svakako preporučujemo za daleke destinacije. Možete ga uplatiti u bilo kojoj osiguravajućoj kući i ponijeti na put, ili ga
možete uplatiti kod nas u kancelariji do 5 dana pred put -  Sarajevo osiguranje, sa pokrićem do 30.000 eura.
Sigurnost i bezbjednost: Svim posjetiocima se savjetuje da budu oprezni. Preporučuje se brižljivo čuvanje ličnih dokumenata i novca zbog rizika od pljačke i džeparenja.
Šetanje ulicom u kasnim večernjim satima preporučljivo je jedino ako niste sami. Droga je ilegalna pojava, i kao takva kažnjiva zakonom, i zatvorom.
Odjeća: Spakujte što manje stvari! Svuda možete da perete veš. Ta usluga je jako povoljna, otprilike 1 euro po kilogramu, veš vam brzo bude gotov i lijepo ga operu i
slože. S obzirom na visoke temperature, nosite laganu garderobu. Treba vam duks ili neka lagana jakna i neke duge nogavice za vožnju autobusima (koji su klimatizovani).
Ponesite neke udobne patike za cjelodnevne obilaske kompleksa Angkora. Kod obilaska kulturno – istorijskih znamenitosti, konkretno hramova, napominjemo da je
obavezno pokrivanje nogu i ramena, tako da obratite pažnju i na to prilikom pakovanja. Ako bilo šta zaboravite, od garderobe, kozmetike, obuće, bez brige, sve tamo
imate da kupite.
Lokalna valuta: Valuta u Vijetnamu je vijetnamski dong, a odnos valuta je 1 USD = 20.000 VND. Takođe, ne preporučujemo da se oslanjate na plaćanje karticama, pa
je bolje da novac ponesete u gotovini.

Kreditne kartice i bankomati: Bankarski sistem je jako razvijen, tako da ćete brojne banke i bankiomate naći na svakom koraku. Za tačnu visinu provizije bi trebalo da
provjerite sa matičnom bankom. Naša preporuka je da ponesete gotovinu. Korištenje kreditnih kartica je moguće, ali to morate prethodno najaviti svojoj banci, kako ne
biste imali problema sa blokiranjem kartice. Mjenjačnice takođe imate na svakom koraku, dostupne tokom cijelog dana.
Komunikacija: Naše mreže funkcionišu u Vijetnamu, a najlakše će Vam biti da uzmete lokalnu SIM karticu. Takođe, internet kafea ima svuda, wi-fi je dostupan u
smještajima.

Kambodža

KAMBODŽA

1. OPŠTI PODACI O ZEMLJI

Kambodža  je država u jugoistočnoj Aziji. Na jugozapadu izlazi na Tajlandski zaliv (dio Južnog kineskog mora). Graniči na zapadu i sjeveru sa Tajlandom, na sjeveru sa Laosom i
na istoku i jugu sa Vijetnamom.

Površina zemlje:181,035 km2, 90. po veličini u svetu
Broj stanovnika: 15,7 miliona stanovnika
Glavni grad: Pnom Pen (1,7 miliona stanovnika)
Nacionalnost: Kambodžanci – Kmeri (90%), ostalo: Vijetnamci, Kinezi;
Zvanični jezik: kmerski;
Vjeroispovijest: budizam (budisti 96,9%);

2. VIZA

Kambodža: Vizu za Kambodžu uzimate na granici. Za to je potrebno da imate dvije fotografije, 3.5 x 4.5cm sa bijelom pozadinom i 35 dolara (u dolarima). Na izlazu iz Kambodže
se plaća i taksa od 25 dolara.

3. VREMENSKA ZONA

Vremenska zona je UTC +7, znači 6 sati unaprijed u odnosu na BiH.

4. KLIMA

Na području Indokine preovladava tropska monsunska klima. Kišna sezona traje od sredine maja do oktobra, dok je suha sezona u periodu od novembra do aprila. Zbog visoke
vlažnosti vazduha niže temperature se teško podnose. Na sjeveru je vlažnost vazduha značajno manja, a klima blaža. Novembar i decembar označavaju dolazak suhe sezone i
noćne temperature u predjelima se velikom nadmorskom visinom mogu povremeno da padnu do nivoa blagog mraza. Temperature počinju da se penju u januaru, kada mogu
dostići i 40°C.

U Kambodži klima je monsunska. Od decembra do aprila traje suhi period, kada preovladava suhi sjevernoistočni monsun. Prosječne temperature se kreću između 21°C i 35°C.

5. HRANA I PIĆE

Hrana je vrlo raznovrsna, takoreći tipično azijska. Ima puno riže, ribe, nudli, piletine, voća i povrća.

Kambodžanska kuhinja se izdvaja po učestalom korištenju biljaka, travki, povrća. Kambodžansku kuhinju krasi reputacija jedne od najstarijih i najzdravijih na svijetu. Najvažniji
dodatak svim jelima je riža i rezanci raznolikih vrsta i oblika. Od mesa se jede piletina, pačetina, svinjetina i teletina. Konzumiraju se mnogobrojne vrste voća i povrća. Specijalitet
kambodžanske kuhinje je Amok – kari pasta sa kokosovim mlijekom i brojnim dodacima, upakovano u list od banane. Tu su još i supe sa nudlama, roštiljsko meso, salata od
manga i razne druge slatko – ljuto – kisele kombinacije.

6. ZDRAVLJE

Vakcinacija nije obavezna. Naši putnici individualno odlučuju da li žele da se vakcinišu ili ne. Najbolje je konsultujete sa ljekarom i provjerite u zavisnosti od svog zdravstvenog
stanja. Poželjno je ponijeti lijekove za stomak (probiotike), ferveks ili neke lijekove za bolove i temperaturu, za svaki slučaj. Ukoliko ne ponesete, nije strašno, sve se može kupiti i
u apotekama tamo. Takođe, tamo ima komaraca, pa bi bilo dobro da ponesete i Autan, a možete i tamo uzeti sredstva protiv komaraca, iz iskustva, njihova sredstva su jača.

7. OSIGURANJE

Osiguranje nije obavezno ali ga svakako preporučujemo za daleke destinacije. Možete ga uplatiti u bilo kojoj osiguravajućoj kući i ponijeti na put ili ga možete uplatiti kod nas u
kancelariji do 5 dana pred put.

8. SIGURNOST I BEZBJEDNOST

Svim posjetiocima se savjetuje da budu oprezni. Preporučuje se brižljivo čuvanje ličnih dokumenata i novca zbog rizika od pljačke i džeparenja. Šetanje ulicom u kasnim
večernjim satima preporučljivo je jedino ako niste sami. Droga je ilegalna pojava, i kao takva kažnjiva zakonom i zatvorom.

9. ODJEĆA

Spakujte što manje stvari! Svuda možete da perete veš. Ta usluga je jako povoljna, otprilike 1 euro po kilogramu, veš bude brzo gotov, lijepo opran i složen. S obzirom na visoke
temperature, nosite laganu garderobu. Obavezno ponijeti duks ili neku laganu jaknu i neke duge nogavice za vožnju autobusima (koji su klimatizovani). Ponesite neke udobne
patike za cjelodnevne obilaske kompleksa Angkora. Kod obilaska kulturno – istorijskih znamenitosti, konkretno hramova, napominjemo da je obavezno pokrivanje nogu i ramena,
tako da obratite pažnju i na to prilikom pakovanja. Ako bilo šta zaboravite, od garderobe, kozmetike, obuće, bez brige, sve tamo imate da kupite.

10. LOKALNA VALUTA

Što se tiče novca i plaćanja, poželjnije je da imate dolare, pogotovo za Kambodžu. Valuta u Kambodži je kambodžanski ril (Riel). Odnos valuta je okvirno 1 USD=4.034 KHR,
mada je u Kambodži svuda moguće plaćati u dolarima, pa Vam zbog toga savjetujemo da ponesete dolare i to što sitnije.

Takođe, ne preporučujemo da se oslanjate na plaćanje karticama, pa je bolje da novac ponesete u gotovini.

11. KREDITNE KARTICE I BANKOMATI

Bankarski sistem je jako razvijen, tako da ćete brojne banke i bankomate naći na svakom koraku. Za tačnu visinu provizije bi trebalo da proverite sa matičnom bankom. Naša
preporuka je da ponesete gotovinu.

Korištenje kreditnih kartica je moguće, ali to morate prethodno najaviti svojoj banci, kako ne biste imali problema sa blokiranjem kartice. Mjenjačnice takođe imate na svakom
koraku, dostupne tokom cijelog dana.

12. KOMUNIKACIJA

Naše mreže ne funkcionišu u Kambodži. Takođe, internet kafea ima svuda, a WI-FI postoji u smještajima.

Važne napomene

Opšte napomene:

Organizator putovanja je JUNGLE TRAVEL d.o.o Sarajevo sa licencom 07-02-22-9594/19.
Prilikom prijave potrebno je dostaviti kopiju pasoša/podatke pasoša sa kojim će putnik putovati na samo putovanje. Obavezno je da putnik provjeri trajanje i ispravnost
putnog dokumenta, kao i broj slobodnih stranica potrebnih za putovanje.
Svi pasoši moraju imati rok važenja minimum 180 dana (6 mjeseci) od dana povratka u zemlju.
Organizator putovanja zadržava pravo promjena pojedinih sadržaja u programu uslijed vanrednih okolnosti i stvari koje agencija ne može predvidjeti, u vrijeme zaključenja
ugovora.
Organizator putovanja nije ovlašten i ne cijeni valjanost putnih i drugih isprava.
Za sve informacije date usmenim putem agencija ne snosi odgovornost.
Potpisnik Ugovora o putovanju ili predstavnik grupe putnika obavezan je da sve putnike upozna sa ugovorenim programom putovanja, uslovima plaćanja i viziranja i
OPĆIM USLOVIMA PUTOVANJA JUNGLE TRAVEL-a.
Putnici su dužni da dva dana pred put provjere tačno vrijeme i mjesto polaska grupe.
Putnik je dužan da se sam upozna sa pravilima ponašanja zemlje u koju putuje i da poštuje važeće zakonske carinske propise.
U prevoznim sredstvima je najstrožije zabranjeno pušenje, konzumiranje alkohola i opojnih sredstava.
Putnici su dužni da, u autobusu i drugim prevoznim sredstvima kojima se vrši transfer, ostanu na svojim mjestima, i ne smiju ih napuštati na mjestima koja nisu predviđena
za pauze (granice, check point stanice, naplatne rampe itd). U slučaju da putnik napusti vozilo bez prethodnog dogovora sa predstavnikom agencije, sam snosi sve
eventualne troškove i posljedice.
Putnik koji svojim neadekvatnim ponašanjem uznemirava druge putnike ili ometa vozače i pratioca u poslu, bit će odmah isključen sa putovanja i sva odgovornost prelazi
na njega bez prava na žalbu i povrat novca.
Putnik je dužan da poštuje satnicu određenu od strane predstavnika agencije na putovanju, u suprotnom predstavnik agencije ima pravo da putnika isključi sa putovanja.
U turističkim autobusima nije moguća upotreba toaleta; u skladu sa planom i programom puta pauze se prave na 3-4 sata (u zavisnosti od lokacije i opremljenosti
benzinske stanice) koje putnici mogu iskoristiti za upotrebu toaleta.
Agencija određuje raspored sjedenja, mjesto polaska, mjesta za pauzu i dužinu iste; uplatom prevoza, putnik prihvata sve gore navedeno, bez prava na prigovor i žalbu.
Aranžman je rađen na bazi od minumum 10 putnika za daleka putovanja i 50 putnika za evropska putovanja.
U slučaju nedovoljnog broja putnika za relizaciju aranžmana ili drugih objektivnih okolnosti, organizator putovanja obavještava putnike o otkazu aranžmana najkasnije 10
dana prije datuma polaska za daleka putovanja i 5 dana prije datuma polaska za evropska putovanja.
Kod aranžmana koji uključuju prevoz avionom, nakon kupovine aviokarata nemoguće je refundiranje istih i u tom slučaju važe uslovi avio kompanija.
Kod aranžmana koji uključuju prevoz low cost avio kompanija, u slučaju odlaganja leta, otkaza ili gubitka konekcije putnici su dužni da sami plate novonastale troškove i
agencija ne može da utiče na okolnosti koje su van njenog dometa.
Cijene low cost aranžmana podložne su promjenama i po uplati avansa se provjeravaju tarife i putniku se potvrđuje cijena aranžmana.
Agencija ne snosi odgovornost usljed promjena aviokonekcija od strane aviokompanije.
Satnice letova navedene u planu i programu ili dobijene od strane agencije podložne su promjeni i isključivo zavise od aviokompanije.
Agencija zadržava pravo odabira prevoznog sredstva za transfere i vrši ih do smještaja ukoliko je to fizički moguće.
Za sve ponuđene ili dostupne opcione doplate u vezi sa planom i programom puta ili smještajem, potrebno je izjasniti se prilikom prijave za putovanje.
Ukoliko neki putnik sam odluči da promijeni dio plana i programa puta, agencija nema odgovornost da tom putniku obezbijedi transfer/raniji ili kasniji check in ili check out
u smještaj/drugačija noćenja u smještajima, od onoga što je predviđeno planom i programom puta.
Maloljetni putnici prilikom putovanja moraju imati ovjerenu saglasnost roditelja.
Zbog poštovanja satnica predviđenih programom putovanja, kao i poštovanja vremena ostalih putnika iz grupe, ne postoji mogućnost zadržavanja na granici koja
predstavlja izlazak iz Evropske Unije, radi ovjere računa i povrata poreza iz Evropske Unije (TAX FREE)
Naša preporuka je da povedete računa na Vašem putovanju o ličnim dokumentima i novcu.
Za ovaj aranžman primjenjuju se OPŠTI USLOVI PUTOVANJA uskladjeni sa UTABIH standardom.

Napomene u vezi sa smještajem:

Organizator putovanja, JUNGLE TRAVEL, zadržava pravo rasporeda po sobama, u skladu sa strukturom soba smještajnog objekta; ukoliko postoji mogućnost, agencija
se trudi da izađe u susret željama putnika (molimo Vas za razumijevanje, budući da je ovo putovanje zamišljeno kao dobra zabava i avantura).
U smještajne objekte se ulazi prvog dana boravka u skladu sa pravilima tog smještajnog objekta. Najčešće je check-in u popodnevnim satima (14h ili 15h), a check-out je
posljednjeg dana boravka najčešće do 10h ili 11h.
Opisi smještajnih objekata su informativnog karaktera.
Neki od dopunskih sadržaja smještajnih objekta su dostupni uz doplatu. Postoji mogućnost odstupanja i promjena oko dostupnosti nekih sadržaja, jer isključivo zavise od
smještajnih objekata (npr. sef, parking, mini-bar, TV, klima uređaj...)

Putnik je dužan da poštuje pravila smještajnog objekta i sam snosi odgovornost usljed sankcionisanja od strane osoblja smještajnog objekta.
U nekim smještajima Azije, Afrike i Latinske Amerike nema vruće vode.
Smještajni kapaciteti vrše smještaj putnika i određuju raspored i tip soba prema svojoj raspoloživosti u datom trenutku. Agencija nije u mogućnosti da klijentima potvrdi da
li će kreveti biti twin (razdvojeni) ili double (veliki francuski ležaj), kao ni spratnost u samom smještaju, osim ukoliko to nije posebno naznačeno Ugovorom. Klijent je
uplatom aranžmana saglasan sa tom činjenicom i uslovima smještaja bez prava na žalbu.
Putnici koji putuju sami u nekim programima imaju mogućnost da uz doplatu budu sami u jednokrevetnoj sobi. Ukoliko putnik želi da se spoji sa nekim drugim putnikom iz
grupe i ne želi da plaća doplatu, prihvata da se spoji sa bilo kojom osobom iz grupe, bez obzira na godine i pol saputnika. U tim situacijama, agencija apsolutno ne
odgovara za bilo kakve eventualne neprijatnosti ili neslaganja koje putnici mogu da imaju na putu.

Napomene u vezi sa fakultativnim izletima:

Fakultativni izleti nisu obavezni dio putovanja.
Termini i cijene fakultativnih izleta su promjenljivi i zavise od slobodnih termina po lokalitetima, broja prijavljenih putnika i objektivnih okolnosti.
Fakultativni izleti se realizuju od strane lokalnih agencija i Jungle Travel nije u mogućnosti da utiče na stvari Van dometa agencije vezane za samu realizaciju izleta.
Fakultativne izlete vode lokalni vodiči na samim lokalitetima na engleskom jeziku. Uplatom izleta putnik prihvata sve uslove lokalne agencije bez prava na žalbu.
Agencija ne može uticati na dužinu trajanja putovanja do lokaliteta, vremena polaska, povratka ili obilazaka kao ni stručnost lokalnih vodiča.
Prilikom uplate fakultativnog izleta, putnik prihvata uslove lokalne agencije, organizatora fakultativnog izleta, i dužan je da o uslovima obavijesti saputnike za koje uplaćuje
izlet. Bilo kakve naknadne izmjene, promjene i odustajanja od izleta nakon uplate, nisu moguća, niti je moguće u bilo kojim okolnostima refundirati uplaćeni novac.
Molimo sve putnike da se prije uplate fakultativnog izleta upoznaju sa predviđenim itinerarom i uslovima fakultativnog izleta.

Napomene u vezi sa vizama:

Putnici su u obavezi da se upoznaju sa viznim režimom države u koju putuju.
Pojedine ambasade zahtjevaju lično prisustvo putnika prilikom viziranja i putnici su dužni da pravila ambasade ispoštuju.
Putnici su dužni da dokumenta za viziranje dostave najkasnije mjesec dana prije putovanja, a ukoliko ih ne dostave u navedenom roku, dužni su da sami obezbijede vize
za putovanje.
Putnici koji ne posjeduju nove biometrijske pasoše BiH dužni su da se sami upoznaju sa viznim režimom države u koju putuju i da sami obezbijede vize za putovanje.
Agencija ne garantuje dobijanje vize i nije ovlaštena da utvrđuje validnost dokumenata.
U slučaju nedobijanja vize agencija ne snosi odgovornost.

